
 
 

 

DBUS-EN ENERGIA POLITIKA 
  

DONOSTIAKO TRANBIA KONPAINIA-Dbusek funtsezkotzat jotzen ditu energiaren 

aurrezpena eta ingurumenaren hobekuntza, eta helburu horiek lortzeko lanean ari da, 

flota etengabe eguneratuz, bere zerbitzuetan dauden eta teknologiarik hoberenak 

txertatzen ahaleginduta, eta garraio sistema jasangarriagoetara bideratuta egiten diren 

tokiko eta nazioarteko proiektu ugarietan parte hartuz, bere flota eta ekipamenduak 

egoera ezin hobean edukitzeko ahaleginetan.  

 

Politika honen bitartez, Zuzendaritzak agintzen du energiaren kudeaketarako sistema 

bat ezarriko eta zainduko duela, ISO 50001 arauak ezartzen dituen eskakizun guztiak 

beteta.  

 

Zuzendaritzak bermatzen du enpresak erabiltzen eta kontsumitzen duen energia mota 

eta kantitatea egokiak direla, eta bere jarduera eta zerbitzuen garapenerako 

beharrezkoak.  

 

Zuzendaritzak konpromiso hauek hartzen ditu: 

- Eraginkortasun energetikoaren integrazioa aktiboki sustatzea bere arlo funtzional 

guztietan ardatz transbertsal gisa, jasangarritasuneko eta eraginkortasuneko 

helburu komunak lortzeko sail bakoitzak duen benetako inplikazioa ziurtatzeko. 

 

- Eraginkortasun energetikoan, mugikortasun jasangarrian eta deskarbonizazioan 

oinarritutako erakunde kultura sustatzea, erakundearen hobekuntza 

energetikoan langileen etengabeko formazioa eta parte hartze aktiboa erraztuz. 

 

- Sailen arteko koordinazio energetikorako mekanismoak ezartzea, Dbusen 

trantsizio energetikoaren inguruan jarraipen bateratua egitea, erabaki 

koherenteak hartzea eta sinergiak maximizatzea ahalbidetzeko. 

 

- Berrikuntza teknologikoa eta digitalizazioa bultzatzea energia jarduera 

hobetzeko palanka gisa, analisi prediktiboa, eragiketaren kudeaketa adimenduna 

eta bere baliabideen optimizazioa erraztuz. 

 

 



 
 

 

- Eraginkortasun energetikoan eta deskarbonizazioan egindako aurrerapenak argi 

eta aldian behin jakinaraztea, gardentasuna eta barruan zein kanpoan kontuak 

ematea sustatuta. 

 

- Energiaren Kudeaketarako Sistema eta bere prozesuak etengabe hobetzea, bai 

eta jarduerak, azpiegiturak eta erabili beharreko baliabide eta intsumo orokorrak 

egoki diseinatzea eta espezifikatzea ere. 

 

- Politika honetarako produktu eta zerbitzu egokiak eskuratzea eta erabiltzea, bai 

eta politika honekin bat datozen hornitzaileak erabiltzea ere. 

 

- Informazioa eta baliabideak eskura izatea arintzea eta erraztea, ahal den eta 

beharrezkoa den lekuan. 

 

Konpainiak agintzen du lege eskakizun guztiak eta energiaren erabileraz, kontsumoaz 

eta efizientziaz eta energiari lotutako jardunaz dauden beste eskakizun guztiak beteko 

dituela.  

 

Aurreko guztiarekin batera, hirian bidaiariak garraiatzeko zerbitzu publikoa emateko 

misioa ere beteko du, erreferente izaten eta garraio zerbitzu lehiakorra eskaintzen 

saiatuta eta gaur egun ditugun eta etorkizunean izan ditzakegun erabiltzaileek 

mugitzeko dituzten premiei ahalik eta gehien erantzuteko asmoarekin, kalitate handiko 

zerbitzua eta informazio praktikoa eskaintzeko, lehiatzeko moduko kostuekin eta gure 

ingurumenaren jasangarritasuna bultzatuta. 

 

Energia politika honen aplikazioa etengabe berrikusten da eta, gutxienez, urtean behin 

Zuzendaritzak berrikusten du, Energiaren Kudeaketarako Sistemaren 

eraginkortasunerako eta bere helburuetarako beharrezkoa den heinean.  

